ОСНОВНЫЕ ТЕКСТЫ СЛУЖБЫ И ПЕСНОПЕНИЯ ДЛЯ ОБЩЕНАРОДНОГО ПЕНИЯ 

Святителя Иоанна,
архиепископа Шанхайскаго и Сан-Францисскаго, Чудотворца
(1966 – 50-летие)

ВСЕНОЩНОЕ БДЕНИЕ
Блаже́н муж, и́же не и́де на сове́т нечести́вых. Аллилуиа, Аллилуиа, Аллилуиа.

Яко весть Господь путь праведных и путь нечестивых погибнет. 
Аллилуиа (трижды)
Работайте Господеви со страхом и радуйтеся Ему с трепетом. 
Аллилуиа (трижды)
Блажени вси надеющиеся нань. 





Аллилуиа (трижды)
Воскресни, Господи, спаси мя, Боже мой. 



Аллилуиа (трижды)
Господне есть спасение и на людех Твоих благословение Твое. 
Аллилуиа (трижды)
Слава, И ныне: Аллилуиа, Аллилуиа, Аллилуиа. 
Аллилуиа, Аллилуиа, Аллилуиа. Слава Тебе, Боже (трижды)
Го́споди, воззва́х к Тебе́, услы́ши мя./ Услы́ши мя, Го́споди. 

Го́споди, воззва́х к Тебе́, услы́ши мя:/ вонми́ гла́су моле́ния моего́,/ внегда́ воззва́ти ми к Тебе́.// Услы́ши мя, Го́споди.

Да испра́вится моли́тва моя́,/ я́ко кади́ло пред Тобо́ю,/ воздея́ние руку́ мое́ю/ – же́ртва вече́рняя.// Услы́ши мя, Го́споди.

Из глубины́ воззва́х к Тебе́, Го́споди,// Го́споди, услы́ши глас мой.
[Стихиры святителя Иоанна, глас 6]:
Воспоим святителя Христова Иоанна, Богом дарованнаго молитвенника нам, иже молитве непрестанной прилежа, служением же литургии и причащением Святейших Таин укрепляемь, исхождаше на делание свое бодренно, поспешая в домы страждущих и в больничныя палаты к недугующым: сего ради освящен и милостив явися, исцелений же и прозрения дара свыше сподоблен бысть. И ныне сый на небеси, со дерзновением молится о спасении душ наших.
Да бу́дут у́ши Твои́// вне́млюще гла́су моле́ния моего́.
- повтор предыдущей стихиры
А́ще беззако́ния на́зриши, Го́споди, Го́споди, кто постои́т?// Я́ко у Тебе́ очище́ние е́сть. 

Воспоим святителя Христова Иоанна, отроком, отроковицам и младенцем любезна целителя, возрастным советодавца мудра же и тверда, матерем о чадех известителя, крещаемым же и венчаемым благословения подателя, провождаемым в жизнь вечную молитвенника вернейша, ревнителя лепоты и чина службы Божия, пастыря же и архипастыря, предводяща овцы своя богоданныя, к немуже возопием: о блаженне чудотворче Иоанне, моли о нас, любовию чтущих тя!
И́мене ра́ди Твоего́ потерпе́х Тя, Го́споди, потерпе́ душа́ моя́ в сло́во Твое́,// упова́ душа́ моя́ на Го́спода. 
- повтор предыдущей стихиры
От стра́жи у́тренния до но́щи, от стра́жи у́тренния,// да уповае́т Изра́иль на Го́спода.

Восток и запад, север и море ликуйте, память празднующе святителя чудотворца, небеса радуйтеся, Ангела новаго приемлюще, молитвенника богодухновеннаго, и пастыря безсребреника, благодатнаго целебника, пророка и благовестника, Иоанна, милостиваго нашего заступника, и на суде нам крепкаго споручника. 

Глас 3: Я́ко у Го́спода ми́лость, и мно́гое у Него́ избавле́ние,// и Той изба́вит Изра́иля от всех беззако́ний eго́. 
Преподобием и правдою пожив на земли и добре стадо Христово упас, ветхаго человека совлеклся еси и прилоги вражия отразил еси, неусыпным бдением и зельным пощением и молитвою пламенною ко Господу, юже и о нас ныне вознеси, отче Иоанне.
Хвали́те Го́спода вси язы́цы,// похвали́те Его́ вси лю́дие.
Како не дивимся неусыпному трезвению твоему, и како не воспоим постническое житие твое, посреде бо мира, во зле лежащаго, подвизался еси, пустынником древним ревнуя. Темже и любовь истинную ко Господу стяжал еси, еюже покрый нас, чтущих память твою.
Яко утвердися милость Его на нас// и истина Господня пребывает во век.

Добрый служителю Христова Евангелия, иже истиною Православия препоясався, пращею словес твоих волки тяжкия отгнал еси, не исповедающия Христа, истинную премудрость Божию, и иную чуждую премудрость ищущия. Темже и нас умудри во спасение, блаженне и богомудре Иоанне, чтущия светло всекрасную память твою.
Сла́ва Отцу́ и Сы́ну и Свято́му Ду́ху. 

[глас 6]:
Днесь собравшеся, воспоим человека Божия, архипастыря избраннейшаго, светильника русскаго разсеяния, учителя языков различных, странника в мире сем временнем, наследника премирнаго Царствия Небеснаго, Иоанна, святителя возлюбленнаго, и воззовем к нему: моли Господа присно о спасении душ наших.

И ныне и присно и во веки веков. Аминь.

[Догматик, глас 8]:
Царь Небе́сный / за человеколю́бие на земли́ яви́ся, / и с челове́ки поживе́: / от Де́вы бо Чи́стыя плоть прие́мый, / и из Нея́ проше́дый с восприя́тием. / Еди́н есть Сын, сугу́б естество́м, / но не Ипоста́сию. / Те́мже соверше́нна Того́ Бо́га / и соверше́нна Челове́ка вои́стину пропове́дающе, / испове́дуем Христа́ Бо́га на́шего: / Его́же моли́, Ма́ти Безневе́стная, // поми́ловатися душа́м на́шим.
Све́те Ти́хий святы́я сла́вы Безсме́ртнаго Отца́ Небе́снаго, Свята́го, Блаже́ннаго, Иису́се Христе́! Прише́дше на за́пад со́лнца, ви́девше свет вече́рний, пое́м Отца́, Сы́на и Свята́го Ду́ха, Бо́га. Досто́ин еси́ во вся времена́ пет бы́ти гла́сы преподо́бными, Сы́не Бо́жий, живо́т дая́й; те́мже мир Тя сла́вит.
Прокимен, глас 1: 
Милость Твоя, Господи, / поженет мя вся дни живота моего.

 Стих:
Господь пасет мя, и ничтоже мя лишит, на месте злачне, тамо всели мя.

ПАРЕМИИ Святителя:
Притчей чтение



       (перевод на русский язык)
Память праведника пребудет благословенна, и благословения – на голове его. Блажен человек, который снискал мудрость, и человек, который приобрел разум, – потому что приобретение её лучше приобретения серебра, и прибыли от неё больше, нежели от золота: она дороже драгоценных камней, и ничто из желаемого тобою не сравнится с нею. Долгоденствие – в правой руке её, а в левой у неё – богатство и слава; из уст её выходит правда; закон и милость она на языке носит. Слушайте меня, дети, потому что я буду говорить важное: Блажен человек, который слушает меня, потому что, кто нашел меня, тот нашел жизнь, и получит благодать от Господа. К вам, люди, взываю я, и к сынам человеческим голос мой! Я, премудрость, обитаю с разумом и ищу рассудительного знания. У меня совет и правда; я разум, у меня сила. Любящих меня я люблю, и ищущие меня найдут меня. Научитесь, неразумные, благоразумию, и глупые – разуму. Слушайте, потому что я буду говорить важное, и изречение уст моих – правда; ибо истину произнесет язык мой, и нечестие – мерзость для уст моих; все слова уст моих справедливы; нет в них коварства и лукавства; все они ясны для разумного и справедливы для приобретших знание. Ибо я учу вас истинному, чтобы была в Господе надежда ваша, и вы исполнились Духа. 

Притчей чтение

Уста праведника источают мудрость, а губы мужей мудрых знают благодать. Уста мудрых обучаются премудрости, правда же избавляет их от смерти. По кончине мужа праведного не гибнет надежда: ибо сын праведный рождается для жизни, и во благах своих плод правды соберет. Свет праведным – всегда, и от Господа они обретут благодать и славу. Язык мудрых доброе знает, и в сердце их почивает мудрость. Любит Господь благоговейные сердца, и приятны Ему все непорочные в пути. Мудрость Господня просветит лицо разумного: ведь Она опережает жаждущих её, прежде, чем те уразумеют ее и легко созерцается любящими её. С рассвета ищущий её не утомится, и бодрствующий ради неё вскоре беззаботен будет. Ибо она сама ходит кругом, ища её достойных, и на путях своих показывается им благосклонно. Мудрости никогда не одолеет злоба. Потому я и стал ревнителем красоты её, и возлюбил ее, и взыскал с юности моей. И постарался привести её в невесту себе, ибо всех Владыка возлюбил её. Ведь она – вводит в тайны ведения Божия и избирает дела Его. Труды ее – добродетели, целомудрию и разуму она учит, правде и мужеству, полезнее которых ничего нет в жизни для людей. Если же кто и большого опыта желает, то ей известно древнее, и что должно произойти. Знает она повороты слов и разрешение загадок, предугадывает знамения и чудеса и исходы событий и времен, и для всех – советник благой. Ибо бессмертие пребывает в ней, и слава в общении слов ее. Потому я обратился к Господу, и помолился Ему, и сказал Ему от всего сердца моего: "Боже отцов и Господи милости, сотворивший всё словом Твоим и мудростью Твоею устроивший человека, чтобы он властвовал над созданными Тобой творениями и управлял миром в святости и правде! Дай мне у Твоих престолов сидящую Премудрость и не отвергни меня из числа отроков Твоих: ибо я раб Твой и сын рабы Твоей. Пошли её с небес, от святого жилища Твоего и от престола славы Твоей, чтобы она пребывая со мною научила меня, что благоугодно пред Тобою, и руководила мной в познании, и сохранила меня в славе своей: ибо все помышления смертных боязливы, и нетверды намерения их". 

Премудрости Соломона чтение


Когда прославляется праведник, возвеселится народ; ибо бессмертие – память о нем: потому что и у Бога признается она, и у людей; и угодна Господу душа его. Возжелайте же, о мужи, мудрости, и возлюбите, и примите наставление. Ведь начало ее – любовь и соблюдение законов; почтите премудрость, чтобы вам царствовать вовек. Я возвещу вам, и не скрою от вас таинств Божиих, ибо Он и к мудрости руководитель, и мудрых исправитель, и во всяком смысле и деле Искусник. И всем смыслам научит мудрость. Ибо есть в ней Дух разумный, святой, отблеск света вечного и образ благости Божией. Она – готовит друзей Божиих и пророков. Она прекраснее солнца и выше всего строя звезд; в сравнении со светом оказывается первейшей. Она послуживших ей от скорбей избавила и направила на пути прямые. Дала им знание святых, и сохранила их от злоумышлявших, и за борьбу крепкую наградила их, дабы познали все, что сильнее всего благочестие. И никогда не преодолеет злоба премудрости, как и не прейдет обличающее злых правосудие. Ведь сказали сами в себе помыслившие неправо: "Будем притеснять праведника, не пощадим благочестия его, и не постыдимся седины старца многолетнего: пусть же будет у нас сила законом. И мы устроим засаду праведнику, ибо он помеха для нас и противится делам нашим, и порицает нас за изъяны воспитания нашего; объявляет, что имеет знание о Боге и сыном Господа себя именует; он стал нам обличением мыслей наших. Тяжело нам и смотреть на него, ибо не похожа на жизнь других жизнь его, и необычны пути его; в подделку мы вменены для него, и он удаляется от путей наших, как от нечистот, и блаженной называет кончину праведных. Увидим же, истинны ли слова его, и узнаем, что будет при исходе его. Оскорблением и мучением испытаем его, чтобы узнать кротость его и проверить беззлобие его; на смерть бесчестную осудим его, ведь будет попечение о нём, по словам его". Так они помыслили, и ошиблись; ибо ослепила их злоба их; и они не познали таинств Божиих, и не рассудили, что Ты – Бог единый, имеющий над жизнью и смертью власть, и спасающий во время скорби, и избавляющий от всякого зла, жалеющий и милующий и дающий благоговейным пред Тобою благодать и Cвоею мышцею надменным противящийся. 
Сподо́би, Го́споди, в ве́чер сей без греха́ сохрани́тися нам. Благослове́н еси́, Го́споди, Бо́же оте́ц на́ших, и хва́льно и просла́влено и́мя Твое́ во ве́ки. Ами́нь.

Бу́ди, Го́споди, ми́лость Твоя́ на нас, я́коже упова́хом на Тя. Благослове́н еси́, Го́споди, научи́ мя оправда́нием Твои́м. Благослове́н еси́, Влады́ко, вразуми́ мя оправда́нием Твои́м. Благослове́н еси́, Святы́й, просвети́ мя оправда́нии Твои́ми.

Го́споди, ми́лость Твоя́ во век, дел руку́ Твое́ю не пре́зри. Тебе́ подоба́ет хвала́, Тебе́ подоба́ет пе́ние, Тебе́ сла́ва подоба́ет. Отцу́ и Сы́ну и Свято́му Ду́ху, ны́не и при́сно и во ве́ки веко́в. Ами́нь.
СТИХИРЫ на стиховне [святителя Иоанна]:
Глас 1: Бодрствуя и моляся во дни и в нощи, / побеждал еси вся искушения вражия, Иоанне святителю терпеливейший, от младенства служити правде Божией восхотевый, к Небесному же Царствию выну устремлен, сущих зде на земли утешая, миловал еси.

Глас 6: Во всю землю изыде вещание их и в концы вселенныя глаголы их. 

Наслаждение тленное всеконечно отринув, Господу твоему последовал еси, и пастырский жезл, яко тяжкий крест восприим, овцы твоя управил еси, пред ними ходя и глашая по имени, и мы глас твой добре ведуще, вслед тебе ходити тщимся, ты же в радость Господа твоего возшед, неотлучен от нас пребуди.

Небеса поведают славу Божию, творение же руку Его возвещает твердь.

Наставник воистинну всемирный, благочестия учитель и Духа Святаго сосуд избранный показался еси, блаженне Иоанне, темже вси концы тя прославляют, от восток солнца даже до запад, в храм твой притекающе к мощем твоим, исцеления и помощь в скорбех приемлют, ты бо в радость Господа твоего возшед, неотлучно от нас пребываеши.

Сла́ва Отцу́ и Сы́ну и Свято́му Ду́ху.
Образ воистинну был еси верным, словом, житием, любовию, духом, верою и чистотою: темже во всю землю изыде вещание исправлений твоих, и на небеси обрел еси мзду трудов твоих, но и земных не разлучился еси, яко источник благодати приснотекущий, мощи твоя нам оставил еси, и ныне молишися во еже добрый плод духовный принести нам, иже даров твоих насладившимся.

И ны́не, и при́сно, и во ве́ки веко́в. Ами́нь. 

[Богоро́дичен, глас 6]:
Творец и Избавитель мой, Пречистая, Христос Господь из Твоих ложесн прошед, в мя оболкийся, первыя клятвы Адама свободи. Темже Ти, Всечистая, яко Божии Матери же и Деве, воистинну вопием немолчно: радуйся ангельски, радуйся Владычице, предстательство и покрове, и спасение душ наших.

Ны́не отпуща́еши раба́ Твоего́, Влады́ко,/ по глаго́лу Твоему́, с ми́ром;/ я́ко ви́деста о́чи мои́ спасе́ние Твое́,/ е́же еси́ угото́вал пред лице́м всех люде́й,/ свет во открове́ние язы́ков,// и сла́ву люде́й Твои́х Изра́иля.
Тропарь святителя Иоанна, глас 5:

Попечение твое о пастве в странствии ея, се прообраз и молитв твоих, за мир весь присно возносимых: тако веруем, познав любовь твою, святителю и чудотворче Иоанне. Весь от Бога освящен священнодействием Пречистых Таин, имиже присно укрепляемь, поспешал еси ко страждущим, целителю отраднейший: поспеши и ныне въ помощь нам, всем сердцем чтущим тя.
Тропарь воскресный, глас 8:

Иже нас ра́ди рожде́йся от Де́вы / и распя́тие претерпе́в, Благи́й, / испрове́ргий сме́ртию смерть, / и Воскресе́ние явле́й, я́ко Бог, / не пре́зри, я́же созда́л еси́ руко́ю Твое́ю; / яви́ человеколю́бие Твое́, Ми́лостиве, / приими́ ро́ждшую Тя Богоро́дицу, моля́щуюся за ны, // и спаси́, Спа́се наш, лю́ди отча́янныя.
Псало́м 33:

Благословлю́ Го́спода на вся́кое вре́мя,/ вы́ну хвала́ Его́ во усте́х мои́х.

О Го́споде похва́лится душа́ моя́,/ да услы́шат кро́тцыи, и возвеселя́тся.

Возвели́чите Го́спода со мно́ю,/ и вознесе́м И́мя Его́ вку́пе.

Взыска́х Го́спода, и услы́ша мя,/ и от все́х скорбе́й мои́х изба́ви мя.

Приступи́те к Нему́, и просвети́теся,/ и ли́ца ва́ша не постыдя́тся.

Сей ни́щий воззва́, и Госпо́дь услы́ша и,/ и от все́х скорбе́й его́ спасе́ и.

Ополчи́тся а́нгел Госпо́день о́крест боя́щихся Его́,/ и изба́вит их.

Вкуси́те и ви́дите, я́ко благ Госпо́дь:/ блаже́н муж, и́же упова́ет Нань.

Бо́йтеся Го́спода, вси́ святи́и Его́,/ я́ко несть лише́ния боя́щимся Его́.

Бога́тии обнища́ша и взалка́ша:/ взыска́ющии же Го́спода// не лиша́тся вся́каго бла́га.
КОНЕЦ ВЕЧЕРНИ. НАЧАЛО УТРЕНИ

(выключается свет, читается шестопсалмие: 3, 37, 62, 87, 102, 142 псалмы)
Бог Господь, и явися нам, благословен грядый во имя Господне
Тропарь святителя Иоанна, глас 5: Попечение твое о пастве в странствии ея… - см выше
…Далее читаются кафизмы…
(по уставу положено читать 2 кафизмы, но в разных храмах в зависимости от традиции, 
чтение псалтири может быть сокращено до нескольких псалмов или вовсе пропущено)
Величаем тя, святителю отче Иоанне, и чтем святую память твою, ты бо молиши за нас Христа Бога нашего.
ПРОКИМЕН, глас 4: Честна́ пред Го́сподем смерть преподо́бных Его́.
Стих: Что возда́м Го́сподеви о всех, я́же воздаде́ ми?
ЕВАНГЕЛИЕ от Иоанна (гл.10:1-9) — перевод на русский язык
Сказал Господь пришедшим к Нему Иудеям: истинно, истинно говорю вам: кто не дверью входит во двор овчий, но перелазит иным путем, тот вор и разбойник; а входящий дверью есть пастырь овцам. Ему придверник отворяет, и овцы слушаются голоса его, и он зовет своих овец по имени и выводит их. И когда выведет своих овец, идет перед ними; а овцы за ним идут, потому что знают голос его. За чужим же не идут, но бегут от него, потому что не знают чужого голоса. Сию притчу сказал им Иисус; но они не поняли, что такое Он говорил им. Итак, опять Иисус сказал им: истинно, истинно говорю вам, что Я дверь овцам. Все, сколько их ни приходило предо Мною, суть воры и разбойники; но овцы не послушали их. Я – дверь: кто войдет Мною, тот спасется, и войдет, и выйдет, и пажить найдет.
СЛАВА: Молитвами святителя Иоа́нна,/ Ми́лостиве, очи́сти// мно́жество согреше́ний на́ших. 

И НЫНЕ: Моли́твами Богоро́дицы,/ Ми́лостиве, очи́сти// мно́жество согреше́ний на́ших. 

Поми́луй мя, Бо́же, по вели́цей ми́лости Твое́й, и по мно́жеству щедро́т Твои́х очи́сти беззако́ние мое́
Радуются днесь православных собори, и ликующе светло, величают светильника новаго, древним святителем равносиятельна, на конец веков возсиявшаго миру и земныя вся концы просветившаго, Иоанна пречуднаго, преподобным спостника и святителем собеседника, исповедником равнаго крепостию и безмездным целителем венец и украшение, присно молящася о душах наших.
Канон праздника:
Во время помазания прихожан елеем читаются каноны Богородицы и святителя Иоанна, в которых раскрывается смысл и воспевается красота празднуемых сегодня Церковью событий. Ниже приведены катавасии, завершающие каждую песнь:

Песнь 1: Отве́рзу уста́ моя́,/ и напо́лнятся Ду́ха,/ и сло́во отры́гну Цари́це Ма́тери,/ и явлю́ся, све́тло торжеству́я,// и воспою́, ра́дуяся, Тоя́ чудеса́.

Песнь 3: Твоя́ песносло́вцы, Богоро́дице,/ Живы́й и Незави́стный Исто́чниче,/ лик себе́ совоку́пльшия, духо́вно утверди́,/ в Боже́ственней Твое́й сла́ве// венце́в сла́вы сподо́би. 

Песнь 4: Седя́й в Сла́ве/ на Престо́ле Божества́/ во о́блаце ле́гце,/ прии́ди Иису́с Пребоже́ственный,/ Нетле́нною Дла́нию/ и спасе́ зову́щия:// сла́ва, Христе́, си́ле Твое́й.

Песнь 5: Ужасо́шася вся́ческая/ о Боже́ственней сла́ве Твое́й:/ Ты бо, Неискусобра́чная Де́во,/ име́ла еси́ во утро́бе над все́ми Бо́га/ и родила́ еси́ Безле́тнаго Сы́на,/ всем воспева́ющим Тя// мир подава́ющая.

Песнь 6: Боже́ственное сие́ и всечестно́е/ соверша́юще пра́зднество,/ Богому́дрии, Богома́тере,/ прииди́те, рука́ми воспле́щим,// от Нея́ ро́ждшагося Бо́га сла́вим.

Кондак святителя Иоанна, глас 4: Христу Пастыреначальнику последовав, во святителех изряднейший явился еси, спасл бо еси овцы своя от губительства безбожных, пристанище мирное тем учредив, и попечение непрестанное о пастве имея, врачевал еси их недуги душевныя же и телесныя, и ныне о нас к твоим честным мощем припадающих, моли Христа Бога, отче Иоанне, в мире спастися душам нашим.

Песнь 7: Не послужи́ша тва́ри Богому́дрии/ па́че Созда́вшаго,/ но, о́гненное преще́ние му́жески попра́вше,/ ра́довахуся, пою́ще:// препе́тый отце́в Госпо́дь и Бог, благослове́н еси́.
Песнь 8: Хва́лим, благослови́м, покланя́емся Го́сподеви, пою́ще и превознося́ще во вся ве́ки.

О́троки благочести́выя в пе́щи/ Рождество́ Богоро́дичо спасло́ есть;/ тогда́ у́бо образу́емое,/ ны́не же де́йствуемое,/ вселе́нную всю воздвиза́ет пе́ти Тебе́:/ Го́спода по́йте, дела́,// и превозноси́те Его́ во вся ве́ки.

Песнь Пресвятой Богородицы:
Величит душа Моя Господа / и возрадовася дух Мой о Бозе Спасе Моем.
Честнейшую Херувим / и славнейшую без сравнения Серафим, / 
без истления Бога Слова рождшую, / сущую Богородицу, Тя величаем.
Яко призре на смирение рабы Своея, / се бо, от ныне ублажат Мя вси роди. 
Яко сотвори Мне величие Сильный, и свято имя Его, и милость Его в роды родов боящимся Его.
Сотвори державу мышцею Своею, / расточи гордыя мыслию сердца их. 
Низложи сильныя со престол, и вознесе смиренныя, алчущия исполни благ, и богатящияся отпусти тщи.
Восприят Израиля отрока Своего, / помянути милости, / якоже глагола ко отцем нашим, / Аврааму и семени его даже до века.
Песнь 9: Всяк земноро́дный/ да взыгра́ется, Ду́хом просвеща́емь,/ да торжеству́ет же Безпло́тных умо́в естество́,/ почита́ющее свяще́нное торжество́ Богома́тере,/ и да вопие́т:/ ра́дуйся, Всеблаже́нная,// Богоро́дице, Чи́стая Присноде́во.
После канона:

СТИХИРЫ на хвалитех [святителя Иоанна, глас 4]:
Вся́кое дыха́ние да хва́лит Го́спода.

Хвали́те Го́спода с небе́с,/ хвали́те Его́ в вы́шних.// Тебе́ подоба́ет песнь Бо́гу. 

Хвали́те Его́ вси а́нгели Его́,/ хвали́те Его́ вся си́лы Его́.// Тебе́ подоба́ет песнь Бо́гу.

Хвали́те Его́ на си́лах Его́,/ хвали́те Его́ по мно́жеству вели́чествия Его́.

Благодарно воспоим, вернии, Господу Богу нашему, и восхвалим Его по множеству величествия Его, даровавшаго нам заступника изряднаго, на земли чудотворившаго, и с небесе на убогия призирающаго, емуже ныне приносим пение и к мощем его припадаем со страхом, избавления прегрешений просяще и душам нашим спасения.

Хвали́те Его́ во гла́се тру́бнем,/ хвали́те Его́ во псалти́ри и гу́слех.

Добраго пастыря и детопитателя восхвалим, сей бо тщание о пастве имея, наипаче о детех сиротах имеяше попечение и обитель им сотвори, святителя Тихона Задонскаго в помощь призвав, и не остави их в беде, сущей брани от безбожных, но даже до края вселенныя в тихое пристанище пресели, егоже молитвами и нам, Спасе, сотвори милость. 
Хвали́те Его́ в тимпане и лице,/ хвалите Его во струнах и органе.
Бденное пение совершающе, вернии, восхвалим Господа Бога нашего и Его добраго служителя, егоже избра, яко не от мира бысть: сей бо образ показа нам терпения и молитвы непрестанныя, Божию же мудростию просвещен, правыя веры ревнитель бысть, верныя всяко наставляя. Темже молитвами его, Христе Боже, подаждь нам в правой вере и благочестии пребыти.

Хвали́те Его́ в кимвалех доброгласных, хвалите Его в кимвалех восклицания,/ Всякое дыхание да хвалит Господа. 


Дивнаго Бога во святых Своих, всякое дыхание псаломски да восхвалит, на конец веков низпославшаго нам чудное утешение, Иоанна, святителя всемирнаго, истины поборника крепкаго, посреде соблазнов и лжи недвижно пребывшаго, и от мрачныя прелести вся водвизающаго и ко спасению нас приводящаго.

Сла́ва Отцу́ и Сы́ну и Свято́му Ду́ху.
Исповедуем дивное заступление твое, не таим чудес твоих, на нас бывших, ходатаю наш ко Господу, святителю Иоанне, имиже упованию православному научаеши нас, маловерных, и унывающих и ропотливых, да твоими молитвами помощь Божию имамы, еюже спасаемся от рода сего развращеннаго, чтущии достойно память твою.

И ны́не, и при́сно, и во ве́ки веко́в. Ами́нь.

[Глас 4]:
Богородице, всех Царице, православных похвало, еретичествующих шатания разори, и лица их посрами, не кланяющихся, ниже чтущих, Пречистая, честный Твой образ.

